
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

হাসি



যতই দিই না আমি হাসিতে উড়িয়ে,

সমাজের সংসারের অন্ধ ক্রূর বল,—

সে ত শুধু খেলামাত্র, শুধু বাক্ছল,

এখনো যায়নি প্রাণ একান্ত জুড়িয়ে॥



নয়ন যখন দিই হাসিতে মুড়িয়ে,

লুকিয়ে তাহার নীচে থাকে অশ্রুজল।

বৃথা কাজ! জীবনের প্রতি ব্যর্থ পল

স্মৃতিতে একত্র করা, অতীতে কুড়িয়ে॥



জেনে শুনে ছুটি মোরা আলেয়ার পিছে,

সে আলো নিভিলে তাই কান্নাকাটি মিছে॥



জীবনের দিবসের স্বল্প পরিসর,

ঘিরে তারে আছে ঘন অনন্তের ছায়া।

যদিচ ধরেছি সবে দু’দিনের কায়া,—

হাসির, কাজের, তবু আছে অবসর।

		 এই পাতা শেষ সম্পাদিত হয়েছে ১৩:৫৬টার সময়, ৪ জানুয়ারি ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

